
1 Synod Executive Committee (SEC) vawi 298-na
Mizoram Presbyterian Kohhran hnuaia Committee sang ber, Synod Executive Committee vawi 298-na
chu Nov. 8 - 10, 2022 chhung hian Synod Office-a J.M. Lloyd Hall-ah an \hu a. Aizawl khawpui
chhung a\angin member 44 leh Aizawl khawpui pawn a\angin member 89, an vaiin member 133 an kal.
SEC meeting hi Synod Moderator Rev. Dr. Vanlalnghaka Ralte in a kaihruai a, Board leh Committee
member inthlak ngaite tihfel a ni a, Upa, Inneihtir theihna kawltu thlak/ruat an ni bawk. Synod Secretary
leh Synod Finance Officer Report ngaihthlak a ni.
Tun \um SEC-ah hian thurel tur 126 lai a awm a, chung zinga langsar zual deuh te chu - Mixed
Marriage Dan enfiah chungchang te, Kristian nun kaihhruaina inzirtir thar rawtna te, SBI-ATM Counter
Synod Office-a hawn chungchang te, Minister/Pastor thawk lai thi nupui fanau chhawmdawlna chungchang
te, Synod Relief rate ennawn rawtna te, Synod thlengtu puihna rate ennawn rawtna te, Contract hlawh
Category ennawn rawtna te, Pastor Pension-te Politics-a an inhman dan tur kaihhruaina te, Josepha
Buhzem kalpui dan tur te, K|P General Conference Diamond Jubilee lawm dilna te, Kohhran Inpumkhatna
chungchang hmalakna te, PCI General Assembly vawi 45-na thlengtu tur ruat chungchang te, Manipuri
Presbyterian Church enkawl zui dan tur te, India Act East Policy zirchianna leh rawtna te, Kohhran
Inkhawm leh Inkhawm dangte tihtlem dan ngaihtuah chungchang te, Mizoram Christian College Master
Plan chungchang te, Kristian Chhungkaw Short Film intihsiakna buatsaih dilna te, Masihi Sangati din
\an hun tihchian rawtna te, Chakma \awnga Holy Bible siam chungchang te, Synod Press Building sak
chungchang te, Synod Hospital kum 100-na (Centenary) puala Project ruahmanna te, Sikulpui-a 'A'
pawl leh 'B' pawl hawn belh dilna te, Synod hnuaia Department ten Hruaina Eng Channel hman \angkai
chungchang te, kum 2023 MLA inthlanpui atan Pastor Bial hrang hrangah Revival Speaker-te tirh
chhuah rawtna te, Employees State Insurance Corporation (ESIC) zawm chungchang te leh Pathian Biak
Inkhawm Hruaina Bu en\hat rawtna te an ni.

1 Synod Mission Board leh ram pawn chet velna
w Tripura Mission Field
Nov. 1 - 6, 2022 chhung khan field chhung hmun hrang hrangah mi 27 Lal Isua zui turin an inpe.
w Assam Mission Field
Nov. 6, 2022 (Pathianni) khan mi 2 Lal Isua zui turin an inpe.
w Jharkhand Mission Field
Nov. 6, 2022 (Pathianni) khan mi 4 Lal Isua zui turin an inpe.
w Barak Area Mission Field
Nov. 6, 2022 (Pathianni) khan mi 2 Lal Isua zui turin an inpe.
w Arunachal &Assam Mission Field (West)
Nov. 6, 2022 (Pathianni) khan mi 2 lal Isua zui turin an inpe.
w Delhi Mission Field
Nov. 6, 2022 (Pathianni) khan mi 8 Lal Isua zui turin an inpe.

1 Praise On 2022
Nov. 8, 2022 (Thawhlehni) zan khan Mission Vengthlang Kohhran Golden Jubilee Hall-ah Synfo leh
Central K|P \angkawpin an buatsaih Praise On 2022 Mal zai intihsiaknaa Top 10 intihsiak zan khatna
chu tluang taka neih a ni.
Top 10 Final round intihsiak zan hmasa zawk Nov. 8, 2022 (Thawhlehni) zan khan Kristian Hlabu ami
an hla duh ber an sa a, House Band ten zai an rem sak a ni. Nov. 17, 2022 (Ningani) zanah intihsiak zan
hnihna neih leh a ni ang a, hemi hunah hian anmahni hla duh zawng hmangin intihsiakna neih leh a ni
ang a, House Band ten zai an rem sak leh dawn a ni. Nov. 18, 2022 (Zirtawpni) zanah result puan a ni
ang. Top 10 a\angin pakhatna, pahnihna leh pathumna thlan a ni ang.

1 Lay Leaders' Training vawi 217-na Graduation day
Synod Multipurpose Training Centre (SMTC) buatsaih Lay Leaders' Training vawi 217-na kharna
inkhawm Graduation day chu Nov. 5, 2022 (Inrinni) zan khan neih a ni.
Training kharna inkhawm hi SMTC Hall-ah neih niin Rev. Lalrinthara, Programme Director-in programme
a kaihruai a. Senior Executive Secretary Rev. C. Zorammawia'n thuchah sawiin trainee-te hnenah
Certificate a hlan. Trainee-te tana \awng\aisakna hi Resource person aiawhin Rev. C. Chawngliana'n a
hmang a, trainees-te a\angin Upa R. Than\huama leh Upa Sui Zam ten lawmthu an sawi a, Rev.
Vanlalzuata, Resource person-in lawmthu a sawi bawk. Kharna hunah hian Tv. R. Lalmuanpuia'n fakna
hla sain hun a hmang bawk.
Tun \umah hian Presbytery 4 - Aizawl Hmar, Aizawl Chhim, Aizawl Central leh Aizawl Hmarchhak
Presbytery a\angin Kohhran Upa 29 leh Myanmar (Chin Synod leh Phai Synod) a\angin Upa 7, an vaiin
Kohhran Upa 36 an tel thei a ni. Training-ah hian Resource person atan Rev. Vanlalzuata, Rev. C.
Chawngliana, Rev. T.C. Laltlanzova, Rev. F. Lalrinnunga, Rev. Lalrinthara leh Upa Lalsawmliana te
hman an ni.
Synod Multipurpose Training Centre hi kum 1996-a hawn a ni a, a hawn kum a\angin Lay Leaders'
Training - Kohhran Upate puala Training hi kalpui chhoh zel a ni a, SMTC Office record-a a landan
chuan tunah hian Kohhran Upa mi 7077 -in training an nei tawh a ni.
SMTC-ah hian Ministerial training leh Vocational training kalpui a ni a, Vocational training hi kum
tluana neih a ni a, tunah hian trade chi hrang hrang 4 neih mek a ni a, January 2023 a\angin trade 2 -
Welding & Fabrication leh Electric Wiring & Repairing hawn thar tur a ni bawk.

1 K|P
Nov. 8, 2022 (Thawhlehni) zan dar 7 khan Synod Choir music video thar 'Isua ka hmuh chinah' tih
chu Upa Rochungnunga, General Secretary, Central K|P chuan Pathian hnenah a hlan.
Synod Choir 2022-2024 term music video pahnihna Pathian hnena hlanna inkhawm hi Choir Cabin,
Synod Conference Centre-ah neih a ni a. He hla hi tuna Synod Choir conductor Tv. Benjamin Pazawna
phuah a ni a. Pathian hnena hlan zawh hnu hian Central K|P YouTube channel-a en theih turin dah
nghal a ni.

1 Kohhran Hmeichhia
Nov. 12 & 13, 2022 hian Saitual Chhimveng Bialah Leadership Training leh Kristian Chhungkaw
Campaign nei turin Pi Sailuti, Chairman leh committee member te - Pi Hmangaihzauvi, Pi Laldingliani
leh Pi Zothansiami te an kal ang.

1 MSSU
Nov. 12 & 13, 2022 hian Khawlailung Dinthar Bialah Sunday zirtirtu training neihpui turin Asst.
Coordinator Pu HK Hmingthanzuala leh MSSU Trainer te - Upa B. Hmingthanruala leh Upa
Lalthanchhunga te an kal ang.
Nov. 12 & 13, 2022 hian Haulawng Bialah Sunday School zirtirtu training neihpui turin MSSU Trainer
te - Upa H. Lalremruata, Upa K. Zoremsanga leh Upa C. Lalbiaksanga te an kal ang.

1 SL&PB
Nov. 13, 2022 (Pathianni) chawhnu hian Vaivakawn Kohhran Tleirawl Chawhnu inkhawmah Literature
Campaign nei turin Pu Eric Lalnunmawia a kal ang.

1 Synod Relief Fund
Tun hnaia harsatna hrang hrang nei te hnenah Synod Relief Fund a\angin hetiang hian chhawmdawlna
pek a ni.
S.No Khua Pek chhan Chhungkaw zat Pek zat
1. Khuangphah Damlo 1 Rs. 8,000/-
2. Airfield Damlo 1 Rs. 8,000/-
3. Sairang Dinthar Damlo 1 Rs. 8,000/-
4. Kanghmun South Damlo 1 Rs. 8,000/-
5. Tanhril Damlo 1 Rs. 8,000/-
6. Vaitin Vengthar Damlo 1 Rs. 8,000/-

BELHKHAWM Rs. 48,000/-

1 NOVEMBER 11, 2022 (Zirtawpni) (FM Zoawi - Aizawl & Lunglei @ 7:30 p.m.):
Solo : H. Lalmuankimi  - Zalenna dar
Zaipawl : Dawrpui Bial Zaipawl  - Ka lo haw
Thusawi : Upa B. Lalhmunliana  - Chhuna awm anga mawi taka awm
Solo : Jennifer Lalremruati  - Ka thlang ber che
Zaipawl : Dawrlawn Bial Zaipawl  - Thlarau thianghlim

1 Susamachar Prasaran Programme :
NOVEMBER 13, 2022 (Pathianni) 5:00 pm. :
Group/Choir/Solo : Luangmual Vengthlang - Tumhara Mann Biakul Na Ho,   Group/Choir/Solo
: Champhai Vengthlang Pastor Bial - Hamara Kal,   Sermon : Rev. Darrema Hlawndo,   Group/
Choir/Solo : Siyon Swaram - Tere Charno,   Group/Choir/Solo : Vaivakawn Kohhran - Jay Jay
Prabhu

1 Moderator leh Executive Secretary-te Programme:
Rev. Dr. Vanlalnghaka Ralte : Moderator
Nov. 13, 2022 Chawhnu - Armed Veng South Kohhran

Zan - Zarkawt Kohhran
Nov. 14, 2022 Nursery Venglai Kohhran Biak In thar hawn
Nov. 15 - 17, 2022 Finance Committee
Nov. 18, 2022 ATC Day

Zan - Praise On Result puan

Rev. C. Zorammawia : Senior Executive Secretary
Nov. 14, 2022 Hospital sub-committee
Nov. 15 - 17, 2022 Finance Committee
Nov. 18, 2022 ATC Day

Rev. V.L. Luaia Hranleh : Executive Secretary
Nov. 14, 2022 Hospital sub-committee
Nov. 15 - 17, 2022 Finance Committee
Nov. 18, 2022 Praise On Result puan

Rev. Dr. K. Lallawmzuala : Executive Secretary
Nov. 13, 2022 Mission Vengthlang Kohhran - Social Front Campaign
Nov. 14, 2022 Synod Social Front buatsaih Cement Mistiri Training kharna
Nov. 15 - 17, 2022 Finance Committee
Nov. 18, 2022 Praise On Result puan
Nov. 18 - 20, 2022 Home Mission North Missionary Retreat - Zemabawk

RAWNGBAWLNA HNARUAK DIL THEIH
Mizoram Presbyterian Kohhran Hmeichhiate enkawl Women Centre, Phunchawng-ah Puan\hui Instructress
hna mi pahnih (2) tan  ruak a. Presbyterian Kohhran dan chhunga awm, Centre-a awmchilh thei tur tan dil
theih a ni. Dilna Form hi Kohhran Hmeichhe Dept., Synod Ofice-ah lam theih a ni ang. Dilna Form la
chhuak remchang lote tan Kohhran Hmeichhe Ziaktu hnenah PDF-a thawn chhuah a ni a, hemi hmang
hian online pawhin a dil theih ang. Instructress hna diltu chu Puan\hui thiamna Certificate nei, kum 5 tal
Puan\hui Experience nei a ni tur a ni.

Dil theih hun chhung : December 13, 2022 (Thawhlehni) thleng
Interview : December 15, 2022 (Ningani) dar 10:30am
A hmun : Synod Committee Room -I, Synod Office
Dilna thawnna tur : 9862306787 / 8731000964

   Sd/-
Rev. VL Luaia Hranleh

 Executive Secretary
i/c Kohhran Hmeichhia

ADVERTISEMENT
Synod Canteen Mission Veng a mi chu kum 2023 chhunga luahtu tur mamawh a ni a, Dilna hi ni
12.12.2022 Office hun chhungin Menu felfai tak nen Synod Office Trust Dept.-ah theluh theih a ni.
Interview : 19.12.2022 (Thawh\anni) 11am
A hmun : Synod Committee Room - I

   Sd/-
Rev. C. Zorammawia

 Senior Executive Secretary
i/c Synod Trust

RAWNGBAWLNA HNARUAK DIL THEIH
Mizoram Presbyterian Kohhran hnuaia thawk turin a hnuaia hnate hi a ruak a, kum 18 - 35 inkar, ni
13.12.2022 a kum 18 tling, kum 35 la pumhlum lo zuk leh hmuama fihlim, Presbyterian Kohhran mi tan
dil theih a ni. Hna dilna form chu ni 10.11.2022 (Ningani) a\angin Synod Office (Aizawl leh Lunglei)-ah
lak chhuah theih a ni. Dilna hi Synod Office, Aizawl-ah thehluh tur a ni a. Application form man Rs. 20/- a
ni. Hna dilna form-ah hriattur pawimawh tihlan a ni.
1. Synod Multipurpose Training Centre-a thawk tur

Hna hming : Instructor, post - 2
Trade hming : 1. Electic Wiring & Repairing

  2. Welding & Fabrication
Thiamna : HSLC with Diploma in concern trade
Hlawh : SMTC hnuaia contract Instructor hlawh

2. Synod Mission Board-a thawk tur
Hna hming : Missionary, post - 50
Thiamna : Class VIII Certificate holder leh a chunglam
Hlawh : Synod hnuaia contract Missionary hlawh

3. Synod Rescue Home-a thawk tur
Hna hming : Peon, post - 1
Thiamna : Class VIII Certificate holder
Hlawh : Synod hnuaia contract Peon hlawh

Dil theih hun chhung : Dt. 7.12.2022 (Nilaini), 2:30pm thleng
Screening Test/exam : Dt. 8.12.2022 (Ningani), 10:00am
Interview : Dt. 13.12.2022 (Thawhlehni), 7am

    Sd/-
   Rev. C. Zorammawia

 Secretary, Synod Service Board
Synod Office

CMC, Vellore Doctor rawn theih
Synod Hospital, Durtlangah November 15 & 17, 2022 (Thawhlehni leh Ningani) chawhma dar 10 a\angin
Dr. Ankush Gupta, MBBS, MS, MCH (Neurosurgeon), CMC, Vellore chu a rawn theih dawn a. Rawn
man Rs. 500/- a ni a. Synod Hospital-ah pawisa pe lawkin booking tih theih a ni. November 16, 2022
(Nilaini)-ah zai ngaite a zai ang a, ni khatah mi 40 ve ve a en ang. Mobile No. 8415921575 / 9436744550-
ah zawhfiah theih a ni.

   Sd/-
Dr. Lal\hakima

 Director, Synod Hospital


